FUSHA-SHOQËRIA DHE MJEDISI

Udhëzime për përdorimin e teksteve të vjetra sipas kurrikulës së re
Realizimi i orës mësimore sipas kërkesave të kurrikulës së re (rezultatet për kompetenca, fushë dhe lëndë mësimore, qasja gjithëpërfshirëse, mësimi i integruar, çështjet ndërkurrikulare dhe çështjet gjinore) arrihen kur ne përdorim metoda dhe mjete mësimore në mënyrë sa më kreative. Përdorimi i tekstit shkollor (si burim bazë i mësimdhënies) dhe i fletoreve të punës, ndihmojnë realizimin e suksesshëm të rezultateve të cilat i kemi caktuar paraprakisht, përkatësisht të njësisë mësimore. Është me rëndësi që përmes teksteve shkollore të zhvillohen shkathtësitë e hulumtimit të burimeve, të bashkëpunimit, të përdorimit të teknologjisë etj. Përmes njësive mësimore të paraqitura në tekstet shkollore duhet të ndihmohet zhvillimi i mendimit kritik si analizimi i dokumenteve dhe burimeve të ndryshme për ngjarjet, personalitetet, lokalitetet, objektet, dukuritë e fenomenet shoqërore e mjedisore në kontekstin e zbërthimit, sintezës, gjykimit, vlerësimit etj. Më poshtë mund të gjeni disa udhëzime/sugjerime të përdorimit praktik të tekstit shkollor (tekstit të vjetër, aktual shkollor) gjatë orës mësimore. 
Skema e ndërlidhjes së kërkesave kurrikulare me një njësi mësimore të mundshme 
në tekstet shkollore aktuale/ të vjetra

	Rezultatet RNK, RNF, RNL
	Njësia mësimore

(nga teksti aktual)
	Sqarime për termat, nocionet, dhe fjalët e panjohura.


	Si të përdoret narracioni 
që gjendet në tekst ?

Këtu shihni vetëm disa nga ballinat e teksteve
shkollore aktuale si shembull
	Detyrat, aktivitetet shtesë (në shtëpi) apo si projekte që mund të zgjasin më gjatë.

	
Aktivitetet që mësimdhënësi mund t`i realizoj me nxënës.
Çfarë shkathtësish do të zhvillohen te nxënësi?
	
	Përdorimi i burimeve tjera

(tekste tjera, interneti, gazeta etj.), trajtimi i çështjeve gjinore.


	Si të përdoren burimet (fotot, grafikonet, hartat etj.) dhe mjetet e tjera mësimore që lidhen me njësinë?
	
	   Ndërlidhja me lëndët tjera

	Për vlerësim (si të maten rezultatet e të nxënit të parashikuara për njësinë mësimore, çka dhe si të matet, çfarë metoda dhe instrumente të përdoren?) 

	
	    Çështjet ndërkurrikulare



Udhëzimet e detajuara
Në këtë pjesë mund të gjeni udhëzime të detajuara për skemën e paraqitur më lartë, për ndërlidhjen e tekstit aktual me kërkesat e dokumenteve kurrikulare.
1. Ndërlidhja me rezultatet e të nxënit për kompetenca (RNK), të fushës (RNF) dhe të lëndës (RNL)
Mësimdhënësi, së pari duhet të shikoj rezultatet që i ka planifikuar në planin e orës mësimore në mënyrë që të përdorë të gjitha pjesët e njësisë mësimore (si narracioni, fotot, hartat, grafikonet, pyetjet, detyrat, aktivitetet etj.) që janë në tekstin shkollor, në funksion të arritjes së tyre.
2. Si të përdoret narracioni që gjendet në tekstin shkollor?
Mësimdhënësi duhet të shikoj narracionin që ndodhet në njësinë/tekstin aktual dhe të përpiqet që përmes tij t`i jap disa informata/sqarime të përgjithshme për temën/njësinë mësimore. Ai/ajo duhet të shikoj se sa ky tekst/narracion është në harmoni me kërkesat e rezultateve, dhe nëse duhet ta plotësoj atë. 

3. Aktivitetet që mësimdhënësi mund t`i realizoj me nxënës (Çfarë shkathtësish do të zhvilloj nxënësi?)

Mësimdhënësi duhet të vendos se çfarë detyrash/aktivitetesh do t`iu caktoj nxënësve duke pasur në mendje se cilat shkathtësi t`i zhvilloj tek nxënësi, p.sh. të analizoj një pjesë të narracionit, fotografisë etj.
4. Si të përdoren burimet (fotot, grafikonet,hartat etj.)

Në këtë pjesë, mësimdhënësi duhet të përqendrohet se si t`i përdor burimet që ndodhen në tekst. P.sh. të përcaktoj çfarë pyetjesh duhet t`i bëjë rreth burimit si : çka paraqet kjo foto, kur është bërë, nga kush është bërë, çka paraqesin personazhet e paraqitura etj. Pse dhe si ka ndodhë ngjarja që paraqitet në foto. Si ka ndikuar  ose një grafikon, statistikë si të lexohet, çfarë të dhënash ofron, pse është bërë, nga kush është bërë, si mund t`i përdorim ato të dhëna ?
5. Detyrat, aktivitetet shtesë (në shtëpi) apo si projekte që mund të zgjasin më gjatë.
Mësimdhënësi duhet t`i analizojë pyetjet, detyrat dhe aktivitetet shtesë (eventuale nëse ka), se a janë në koherencë me rezultatet e nxënies të parashikuara për temën, njësinë mësimore dhe kompetenca. Nëse ato nuk janë të mjaftueshme ose nuk janë në harmoni me kërkesat e rezultateve, atëherë duhet të mendoj se çfarë pyetjesh, detyrash apo aktivitetesh tjera të bëjë me nxënës. Gjithashtu mësimdhënësi gjatë periudhës së realizimit të temës (kapitullit) të caktuar mund t`i angazhoj nxënësit (përtej orës mësimore) që të bëjnë hulumtime, mbledhje të burimeve, të dhënave dhe analizave të tyre për të kurorëzuar ndonjë projekt mësimor të vet atyre (nxënësve). Projektet mund të jenë të ndërlidhura me njësitë e temës që gjenden në tekstin shkollor apo edhe përtej tyre, por që duhet të jenë të ndërlidhura me rezultatet e të nxënit. Kohëzgjatja e tyre të jetë në harmoni me kohën e paraparë për realizimin e temës mësimore si tërësi apo edhe për ndonjë afat më të gjatë kohor, sipas vlerësimeve të vet mësimdhënësit.  
6. Sqarime për termat, nocionet, fjalët
Ka tekste që nuk e kanë pjesën e sqarimit të nocioneve, fjalëve etj. Mësimdhënësi, mund të nxjerrë disa nocione kryesore dhe të jep sqarime për to në mënyrë që nxënësit t`i kuptojnë qartë të paktën këto pika kryesore, që përbëjnë thelbin e njësisë/temës mësimore. Po ashtu, mësimdhënësi, duhet që të identifikoj fjalët e reja, të panjohura më parë, dhe të jep sqarime  për kuptimin e tyre.
7. Përdorimi i burimeve tjera (interneti, gazeta etj.), kujdesi për çështjet gjinore

Mësimdhënësi duhet ta ketë të qartë se ai duhet të përdorë edhe burime tjera të cilat shumë lehtë i gjen në internet apo në forma tjera të ndryshme. P.sh. disa shkolla kanë mundësi të përdorin platformën School Me, disa të tjera mund të përdorin pjesë nga filmat e ndryshëm artistik e dokumentar, debate televizive, pjesë nga seancat e kuvendit, dokumente të ndryshme nga kuvendi,nga organizata e shoqata të ndryshme,  artikuj të ndryshëm  të gazetave, revistave, pjesë nga libra të ndryshëm etj. Mësimdhënësit duhet ta angazhohen që të përzgjedhin burime, të dhëna tjera që kanë parasysh çështjet gjinore pasi që disa nga to nuk mund të gjinden në brendinë e njësive mësimore në tekstet aktuale.

Ndërlidhja e njësisë mësimore me burime të tjera e bën tekstin shkollor dhe mësimdhënien më atraktive dhe të nxënit e suksesshëm.
8. Ndërlidhja me lëndët tjera
Ndërlidhja e njësive/temave të një lënde me lëndët tjera mund të bëhet p.sh. në lëndën e historisë  ndonjë ngjarje mund të ndërlidhet me gjeografinë, me edukatën qytetare kur flitet për organizimin shtetëror,vendndodhjen, me matematikën kur flitet për ndonjë statistikë, me shkencat natyrore kur flitet për ndonjë fenomen natyror që ndikon ose ka ndikuar në shoqëri, etj. 

9. Çështjet ndërkurrikulare

Njësia mësimore që ndodhet në tekstin aktual mund të ndërlidhet me ndonjërën nga çështjet ndërkurrikulare (Edukimi për qytetari demokratike, edukimi për paqe, globalizmi dhe ndërvarësia,edukimi për media, dhe  arsimi për zhvillim të qëndrueshëm), varësisht nga konteksti i saj.
10. Pjesë për vlerësim 

Është me rëndësi të caktohen disa pika të vlerësimit për njësinë që ndodhet në tekstin aktual që ndërlidhen me rezultatet e të nxënit, të planifikuara paraprakisht (të planifikuara në planin e orës mësimore përkatëse). Mësimdhënësi përdorë metoda dhe instrumente adekuate, disa nga të cilat mund t`i gjej në tekstin bazë dhe në fletoren e punës ose disa nga to duhet t`i krijoj ose t`i përzgjedh ai vet. Rezultatet e dala nga ky lloj vlerësimi përpos që i ndihmon të shohin arritjet e nxënësve, ndihmojnë edhe në punën e mësimdhënësve për të riorganizuar procesin e mësimdhënies për njësinë përkatëse mësimore dhe për njësitë e tjera të parapara në tekstin shkollor.
